
Abstrak:  Kajian  ini  bertujuan  untuk  melihat  hubungan  budaya  organisasi  dan  nilai  Islam 
 terhadap  amalan  etika  kerja  Islam  (EKI)  di  kalangan  penjawat  awam  di  dalam  organisasi 
 Islamik.  Secara  khususnya  pula,  kajian  ini  akan  memfokuskan  kepada  ciri-ciri  yang  ada  di 
 dalam  teori  budaya  organisasi  Hofstede  dan  nilai-nilai  Islam  yang  ada  di  dalam  ayat  Al-
 Quran dan seterusnya menganalisis arah dan hubungan yang wujud di antara nilai budaya, 
 nilai Islam terhadap amalan EKI. Kajian ini telah mengemukakan beberapa persoalan kajian 
 iaitu  apakah  arah  dan  kekuatan  hubungan  nilai  budaya  terhadap  amalan  EKI  dalam 
 organisasi,  apakah  arah  dan  kekuatan  hubungan  nilai  Islam  terhadap  amalan  EKI  dalam 
 organisasi, bagaimanakah nilai budaya mempengaruhi amalan EKI di dalam organisasi dan 
 bagaimanakah  nilai  Islam  mempengaruhi  terhadap  amalan  EKI  dalam  organisasi.  Kajian 
 dilaksanakan di kalangan penjawat beragama Islam di Wilayah Persekutuan Kuala Lumpur 
 dan  Putrajaya  yang  berkhidmat  di  agensi  Islamik.  Analisis  statistik  inferensi  dilakukan  di 
 dalam  kajian  ini  untuk  melihat  perhubungan  yang  wujud  antara  pemboleh  ubah  bebas 
 dengan pemboleh ubah bersandar. Ujian korelasi Pearson dan regresi berganda digunakan 
 untuk  melihat  hubungan  dan  arah  yang  wujud.  Pemboleh  ubah  bebas  dalam  kajian  ini 
 adalah  nilai  budaya  dari  enam  ciri  budaya  Hofstede  dan  nilai  Islam  di  dalam  al-Quran 
 dengan melihat kepada pengaruh terhadap tingkahlaku kepada organisasi dan pelanggan di 
 kalangan responden. Pemboleh ubah bersandar di dalam kajian ini pula adalah amalan etika 
 kerja Islam. Kajian ini akan melihat sejauhmana kesedaran responden terhadap elemen nilai 
 budaya  yang  wujud  di  dalam  organisasi  dan  di  dalam  persekitaran  kehidupan  dan  juga 
 melihat kepercayaan kepentingan nilai Islam dalam melaksanakan tugas di dalam organisasi 
 dengan  memberi  fokus  kepada  hubungan  terhadap  organisasi  dan  pelanggan.  Kajian  ini 
 membuktikan  bahawa  amalan  EKI  dipengaruhi  secara  signifikan  dan  keseluruhannya 
 berhubungan  secara  positif  dengan  pemboleh  ubah  kajian.  Dapatan  kajian  ini  sedikit 
 sebanyak  akan  membantu  organisasi  untuk  mengenalpasti  mekanisma  dalam  usaha  untuk 
 meningkatkan amalan EKI di dalam organisasi. 


Kata kunci: Budaya Organisasi, Nilai Islam, EKI 


Abstract:  This  study  aims  to  look  at  the  relationship  of  organizational  culture  and  Islamic 
values  to  the  practice  of  Islamic  work  ethic  (EKI)  among  civil  servants  in  Islamic 
organizations.  In  particular,  this  study  will  focus  on  the  dimension  of  Hofstede’s  theory  of 
organizational culture and Islamic values contained in the verses of the Qur'an and further 



(2)analyze  the  direction  and  relationship  that  exists  between  cultural  values,  Islamic  values 
 towards the practice EKI. This study has raised some research questions namely what is the 
 direction  and  strength  of  the  relationship  of  cultural  values  to  EKI  practices  in  the 
 organization, what is the direction and strength of the relationship of Islamic values to EKI 
 practices  in  the  organization,  how  cultural  values  affect  EKI  practices  in  the  organization 
 and  how  Islamic  values  affect  EKI  in  the  organization.The  study  was  conducted  among 
 Muslim  officials  in  the  Federal  Territories  of  Kuala  Lumpur  and  Putrajaya  who  serve  in 
 Islamic  agencies.  Inferential  statistical  analysis  was  performed  in  this  study  to  see  the 
 relationship  that  exists  between  independent  variables  and  dependent  variables.  Pearson 
 correlation test and multiple regression were used to see the relationships and directions that 
 existed.  The  independent  variables  in  this  study  are  the  cultural  values  of  the  six  Hofstede 
 cultural  characters  and  the  Islamic  values  in  the  Quran  by  looking  at  the  influence  of 
 behaviour  on  the  organization  and  customers  among  the  respondents.  The  dependent 
 variable in this study is the practice of Islamic work ethic.This study will look at the extent of 
 respondents' awareness of the cultural value elements that exist in the organization and in the 
 living  environment  and  also  look  at  the  belief  in  the  importance  of  Islamic  values  in 
 performing tasks within the organization by focusing on relationships between organizations 
 and customers. This study proves that EKI practices are significantly influenced and overall 
 positively related to the study variables. The findings of this study will to some extent help the 
 organization  to  identify  mechanisms  in  an  effort  to  improve  EKI  practices  in  the 
 organization. 


Keywords: Organizational Culture, Islamic Values, Islamic Work Ethics 


_________________________________________________________________________ 


Pengenalan 


Pelaksanaan  nilai  Islam  dalam  membentuk  etika  kerja  di  dalam  Perkhidmatan  Awam  telah 
 mula  diterapkan  sejak  dari  tahun  1980-an  lagi.  Pelbagai  kempen  untuk  mewujudkan 
 kesedaran  serta  penerbitan  mengenai  kepentingan  amalan  etika  berpandukan  nilai  Islam 
 dalam  perkhidmatan  awam  dilaksanakan  oleh  kerajaan  ketika  itu.  Kerajaan  pada  era 
 pemerintahan  Tun  Dr  Mahathir  Mohamad  telah  menyatakan  hasrat  kerajaan  untuk 
 mendirikan  sebuah  pemerintahan  yang  bersih,  cekap  dan  amanah.  Ini  kerana  kerajaan  pada 
 ketika  itu  yakin  untuk  mencapai  kemajuan  yang  pesat,  adalah  hasil  daripada  amalan  nilai-
 nilai murni ini.  Pelbagai dasar dan pelan serta garis panduan telah diperkenalkan di kalangan 
 penjawat awam bagi memastikan penjawat awam bertingkahlaku berpandukan kepada nilai-
 nilai baik dan dalam erti kata yang lain, nilai-nilai berpandukan kepada ajaran Islam.  


Seringkali amalan etika kerja Islam dikaitkan dengan keberkesanan dan menyumbang kepada 
kecemerlangan  organisasi.  Shakir  Husien  (2019)  menjelaskan  di  dalam  kajian  terhadap 
amalan EKI dalam syarikat SME di Malaysia mendapati amalan EKI menyumbang terhadap 
peningkatan  prestasi  syarikat.  Pekerja  yang  mengamalkan  etika  kerja  Islam  di  dalam 
organisasi  akan  cenderung  untuk  memberikan  komitmen  terhadap  organisasinya  (Yousef, 
2000)  dan  menyumbang  kepada  kepuasan  kerja  (Mohd  Fauzwadi  et  al,  2008).  Penulisan-
penulisan  dari  pengkaji  terdahulu  telah  banyak  membuktikan  kesan  amalan  EKI  di  dalam 
organisasi yang bukan sahaja dapat membentuk tingkahlaku pekerja tetapi turut menyumbang 
terhadap  kecemerlangan  organisai.  Antara  pengkaji  yang  melihat  sumbangan  EKI  ialah 
Febria  Ramadhani  (2018)  di  mana  dalam  kajiannya  turut  mendapati  etika  kerja  Islam 
berpengaruh  secara  positif  terhadap  komitmen  organisasi.  Bukan  itu  sahaja,  kajian  turut 
membuktikan  bahawa  penekanan  terhadap  amalan  etika  kerja  Islam  dalam  di  kalangan 



(3)pekerja  JCorp  memberikan  faedah  yang  signifikan  bukan  sahaja  kepada  warga  kerja 
 organisasi  itu  sendiri,  tetapi  turut  memberikan  faedah  kepada  organisasi  dan  juga  kepada 
 masyarakat (Muhammad Mustakim et al, 2015). 


Bagi  memastikan  amalan  EKI  diamalkan  secara  menyeluruh  di  dalam  organisasi,  amat 
 penting  untuk  pengurusan  organisasi  melihat  apakah  faktor-faktor  yang  menyumbang 
 terhadap amalan EKI di dalam organisasi. Nor Azzah dan Siti Arni (2013) telah menjalankan 
 kajian  terhadap  faktor-faktor  yang  mendorong  kepada  tingkahlaku  beretika  di  dalam 
 perkhidmatan  awam  dan  organisasi  korporat  mendapati  terdapat  tiga  pendekatan  dalam 
 memastikan  pelaksanaan  etika  kerja  Islam  di  dalam  organisasi  iaitu  pendekatan  secara 
 mendidik,  peringatan  dan  pemantauan  berterusan.  Justeru  adalah  penting  bagi  organisasi 
 mengenalpasti  faktor-faktor  yang  menyumbang  kepada  amalan  etika  kerja  supaya  ianya 
 diamalkan  secara  bersama  dan  berkekalan.  Antara  faktor  yang  dilihat  mampu  menyumbang 
 kepada  amalan  EKI  di  dalam  organisasi  adalah  budaya  yang  wujud  di  dalam  organisasi  itu 
 sendiri  yang  dipengaruhi  secara  tidak  langsung  dengan  pegangan  atau  kepercayaan  yakni 
 agama. Ini kerana, latarbelakang budaya dan amalan agama yang berbeza akan memberikan 
 kesan  yang  berbeza  terhadap  tingkahlaku  individu  di  dalam  organisasi.  Nilai-nilai  yang 
 terkandung  dalam  kelompok  sosial  tersebut  (nilai  sosial)  mungkin  berbeza  di  antara  satu 
 kelompok dengan kelompok yang lain namun lazimnya, sistem nilai masyarakat merupakan 
 set  nilai  representatif  yang  dihormati,  diamalkan  dan  dipatuhi  oleh  semua  kelompok  sosial 
 secara kolektif (M.Zurina & S. Hukil (2007). 


Bagi  memastikan  sesuatu  perubahan  itu  dapat  dilaksanakan  di  dalam  organisasi,  adalah 
 penting  bagi  pengurus  untuk  mengambilkira  setiap  aspek  yang  wujud  di  dalam  organisasi. 


Dalam  konteks  ini,  satu  budaya  organisasi  perlu  dibentuk  dengan  mengambilkira  semua 
 aspek  di  dalam  organisasi  (Amanda,  1993).  Ini  adalah  kerana  sepertimana  yang  dinyatakan 
 oleh  Wagner  dan  Hollenbeck  (1995)  matlamat  organisasi  tidak  mungkin  dicapai  oleh 
 individu di dalam organisasi secara bersendirian tanpa sokongan ahli lain di dalam organisasi 
 tersebut.  Ini  kerana  setiap  pekerja  di  dalam  organisasi  datang  dari  latarbelakang  budaya 
 tradisi yang berbeza yang secara tidak langsung mempengaruhi tingkahlaku pekerja tersebut 
 di  dalam  organisasi  yang  akan  memberi  cabaran  kepada  organisasi  dalam  membentuk  satu 
 budaya yang dikongsi bersama di dalam organisasi.  


Selain  nilai  budaya  yang  ada  di  dalam  organisasi,  nilai  murni  yang  dipengaruhi  oleh  nilai 
agama  sememangnya  memainkan  peranan  penting  dalam  amalan  etika  kerja  yang  baik  di 
kalangan individu di dalam organisasi. Razaleigh. M. K (2014) menjelaskan nilai-nilai murni 
yang difahami berdasarkan kepada tamadun manusia juga tidak sama dan berbeza-beza. Idea 
yang  paling  tua  dikemukakan  dan  menjadi  pegangan  sebahagian  besar  manusia  adalah  idea 
yang  datangnya  daripada  agama-agama  yang  dianuti.  Pegangan  agama  pada  asasnya  adalah 
amalan  nilai-nilai  murni  dari  didikan  kalbu  hinggalah  diwujudkan  dalam  bentuk  tindakan-
tindakan  tertentu.  Justeru  itu,  dalam  memastikan  amalan  EKI  dapat  dilaksanakan  secara 
menyeluruh, jati diri berlandaskan kepada nilai Islam perlu ada di dalam diri setiap individu 
di dalam organisasi. Nilai Islam adalah merupakan nilai telah ditentukan di dalam Al-Quran 
dan  dari  perlakuan-perlakuan  yang  ditunjukkan  oleh  Nabi  Muhammad  S.A.W.  Menurut 
Halstead,  J.  M.  (2007)  terdapat  tiga  aspek  nilai  iaitu  akhlak  yang  merujuk  kepada  peranan 
dan tanggungjawab  yang telah ditentukan dalam syariah dan ajaran  Islam,  yang kedua adab 
yang  bermaksud  perlakuan  yang  berkaitan  dengan  perbuatan  baik  dan  ketiga  ciri-ciri 
berkualiti  yang dimiliki  oleh orang  Islam  yang  mengikut  contoh  daripada Nabi Muhammad 
SAW.  Terdapat  dua  sumber  rujukan  utama  para  pengkaji  dalam  mengenalpasti  tingkahlaku 
berpandukan  kepada  amalan  etika  kerja  mengikut  Islam  iaitu  sumber  utama  ialah  Al-Quran 



(4)dan  yang  kedua  ialah  keperibadian  dan  amalan  Nabi  Muhammad  SAW  semasa  hayatnya 
 (Shukri Ahmad dan Owoyemi, M. Y., 2012). 


Justeru,  bagi  memastikan  amalan  EKI  diamalkan  secara  menyeluruh  di  dalam  organisasi, 
 amat  penting  untuk  pengurusan  organisasi  melihat  bagaimana  faktor-faktor  ini  yang 
 menyumbang terhadap amalan EKI di dalam organisasi. Nor Azzah dan Siti Arni (2013) telah 
 menjalankan  kajian  terhadap  faktor-faktor  yang  mendorong  kepada  tingkahlaku  beretika  di 
 dalam perkhidmatan awam dan organisasi korporat mendapati terdapat tiga pendekatan dalam 
 memastikan  pelaksanaan  etika  kerja  Islam  di  dalam  organisasi  iaitu  pendekatan  secara 
 mendidik,  peringatan  dan  pemantauan  berterusan.  Oleh  itu,  adalah  penting  bagi  organisasi 
 mengenalpasti  faktor-faktor  yang  menyumbang  kepada  amalan  etika  kerja  supaya  ianya 
 diamalkan secara bersama dan berkekalan. 


Kepentingan Nilai Budaya Terhadap Organisasi


Nilai budaya organisasi secara amnya membentuk tingkahlaku yang dikongsi bersama, dalam 
 banyak  keadaan  tingkahlaku  yang  dikongsi  adalah  tingkahlaku  yang  berpandukan  kepada 
 nilai-nilai murni dan baik. Sebagai contoh, di Malaysia, walaupun mempunyai kepelbagaian 
 etnik,  namun  nilai  budaya  Malaysia  yang  dikongsi  secara  bersama  sebagai  contoh  dalam 
 menghormati  orang  yang  lebih  tua,  menghormati  pemimpin,  menghormati  alam  sekitar  dan 
 sebagainya.  Walaupun  nilai  budaya  penting  dalam  membentuk  kejayaan  organisasi  namun, 
 perlu diambil perhatian juga bahawa kajian-kajian terdahulu juga tidak menolak nilai budaya 
 juga  menerima  tingkahlaku  tidak  beretika  sebagai  satu  norma  yang  dikongsi  bersama.  Ini 
 kerana  nilai  budaya  tidak  dipengaruhi  sepenuhnya  oleh  nilai  agama  tetapi  juga  dipengaruhi 
 oleh  pelbagai  faktor  persekitaran.  Pengaruh  budaya  terhadap  tingkahlaku  ini  tidak  dapat 
 dilihat secara jelas dan nyata sehinggakan individu tersebut tidak menyedari tingkahlakunya 
 dipengaruhi  sama  ada  oleh  tingkahlaku  pengurusan  mahupun  daripada  tingkahlaku  individu 
 lain  (Hall,  1976;  Triandis,  1983).  Maka  dengan  itu,  ada  kebarangkalian  sesuatu  kumpulan 
 yang berkongsi budaya yang sama ini mengambil pendekatan yang berbeza terhadap sesuatu 
 tugasan  yang  sama  berbanding  dengan  kumpulan  yang  lain.  Walaupun  hakikatnya, 
 tingkahlaku individu di dalam organisasi berbeza mengikut ciri-ciri mereka tersendiri namun 
 di  sinilah  budaya  organisasi  memainkan  peranan  dalam  membentuk  tingkahlaku  yang 
 dikongsi  bersama  di  dalam  organisasi  (Buchanan  dan  Huczyski,  1997).  Budaya  organisasi 
 juga  meninggalkan  kesan-kesan  positif  dalam  meningkatkan  iltizam  dan  kerjasama  pekerja, 
 memperbaiki prestasi kerja dan membuat keputusan dengan lebih baik (Weik, 1985). Kesan 
 positif  dalam  aspek  non-afektif  seperti  meningkatkan  prestasi,  produktiviti  dan 
 memaksimumkan keuntungan turut didapati.  


Kefahaman  tentang  profil  budaya  tertentu  di  dalam  sesebuah  organisasi  amat  perlu  bagi 
melihat  pengaruhnya  terhadap  sumber  penting  di  dalam  organisasi,  iaitu  sumber  manusia 
(Robbins, 2001). Nilai-nilai budaya  yang berbeza pada setiap pekerja dengan latar belakang 
budaya  yang  berbeza  memberikan  perbezaan  pada  persepsi,  nilai,  sikap,  keyakinan, 
kecenderungan  yang  dimiliki  setiap  pekerja.  Perbezaan  nilai  budaya  penting  kerana  budaya 
yang diamalkan di negara Barat tidak akan sama dengan budaya yang diamalkan di Malaysia 
di mana perbezaan ini dipengaruhi oleh elemen agama yang membentuk nilai tradisi. Namun, 
perbezaan  budaya  juga  wujud  walaupun  di  kalangan  satu  masyarakat  yang  berkongsi 
kepercayaan  agama  yang  sama  kerana  faktor  persekitaran  juga  menyumbang  kepada 
perbezaan  budaya  organisasi  ini.  Ciri-ciri  budaya  yang  wujud  di  dalam  sesebuah  organisasi 
juga  perlu  difahami  bagi  memudahkan  sebarang  pembuatan  keputusan  yang  melibatkan 
keseluruhan  organisasi.  Bagi  mencapai  matlamat  dan  objektif  sesebuah  organisasi,  satu 
budaya  organisasi  yang  dikongsi  bersama  perlu  wujud,  namun,  untuk  mewujudkan  suatu 



(5)budaya  yang  diterima  oleh  seluruh  organisasi,  pelbagai  faktor  harus  diambilkira.  Amanda 
 Sinclair  (1993)  dalam  kajiannya  mendapati  untuk  mewujudkan  budaya  yang  baru  lebih 
 mudah dari mengadaptasi budaya yang sedia ada dalam sesetengah individu untuk dijadikan 
 satu  budaya  bersama.  Ini  kerana  amat  sukar  untuk  memilih  pendekatan  yang  terbaik  bagi 
 menghasilkan satu budaya yang boleh diterima pakai oleh semua peringkat dalam organisasi. 


Ini kerana berbeza pendekatan, akan memberikan kesan yang berbeza.  


Bagaimana  sesebuah  organisasi  itu  bergerak,  melakukan  aktiviti  dan  berinteraksi 
 sememangnya  dipengaruhi  oleh  nilai  budaya  yang  wujud  di  dalam  organisasi  tersebut.  Ini 
 adalah  kerana  nilai  budaya  merujuk  kepada  nilai-nilai  tradisi  yang  telah  lama  wujud  dan 
 diterima oleh semua individu di dalam organisasi yang akhirnya akan membentuk satu sistem 
 nilai  yang  mencorakkan  kepercayaan,  norma,  amalan  dan  cara  anggota  di  dalam  organisasi 
 tersebut bertingkahlaku. Redfield (1953) menyatakan nilai budaya ialah suatu konsep tersurat 
 mahupun  tersirat  bagi  individu  atau  sifat-sifat  bagi  suatu  kelompok  yang  dikehendaki  yang 
 mempengaruhi  pemilihan  ragam,  maksud  dan  segala  tindakan.  Menurut  Kluckholn  (1955) 
 nilai  budaya  adalah  satu  konsep  umum  yang  terbentuk,  yang  mempengaruhi  tingkahlaku 
 dengan  alam  semulajadi,  hubungan  manusia  dengan  alam,  sesama  manusia  sama  ada 
 mengenai  perkara  yang  diingini  mahupun  tidak.  Hutcheon  (1972)  pula,  mentakrifkan  nilai 
 budaya  sebagai  norma,  idealisme  budaya,  kepercayaan,  barang-barang  berharga,  orientasi 
 nilai,  tingkahlaku  yang  baik  dan  sikap  dengan  hubungan  orang  dengan  lingkungan  dan 
 sesama  manusia.  Hidayat  (2002)  memberi  definisi  budaya  dalam  ruang  lingkup  kehidupan 
 individu,  menurut  beliau,  semua  individu  dilahirkan  dan  hidup  dan  berinteraksi  di  dalam 
 persekitaran  budaya  masing-masing  yang  terdiri  daripada  perkongsian  bahasa,  tradisi  dan 
 pegangan  agama  yang  membezakan  seseorang  itu  dengan  individu  lain  yang  berbeza 
 organisasi dan persekitaran budaya.  


Koesmono,  H.  T.  (2005)  dalam  kajian  kesan  budaya  terhadap  pengaruh  budaya  terhadap 
 motivasi dan kepuasan kerja warga kerja perusahaan kayu di Jawa Timur menyatakan budaya 
 organisasi merupakan falsafah, ideologi, nilai-nilai,anggapan, keyakinan, harapan, sikap dan 
 norma-norma yang dimiliki secara bersamaserta mengikat dalam suatu kumpulan masyarakat 
 tertentu.  Secara  spesifik  budaya  dalam  organisasi  akan  ditentukan  oleh  keadaan  kumpulan 
 kerja,  pemimpi,  ciri-ciri  organisasi  serta  proses  pentadbiran  di  dalam  organisasi  tersebut. 


Mengapa  budaya  organisasi  penting,  kerana  ia  merupakan  kebiasaan-kebiasaan  yang  terjadi 
 dalam hirarki organisasi yang mewakili norma-norma perilaku yang diikuti oleh para anggota 
 organisasi. Budaya yang produktif adalah budaya yang dapat menjadikan organisasi menjadi 
 kuat  dan  tujuan  perusahaan  dapat  dicapai.  Menurut  Bliss  (1999)  antara  ciri  budaya  ialah 
 wujudnya kesepakatan terhadap suatu sistem untuk tujuan bersama, disokong oleh ahli lain di 
 dalam organisasi tersebut yang akan membezakan organisasi tersebut dengan organisasi yang 
 lain. Saranan beliau ini turut disokong oleh Robbins (1996).  


Walaupun budaya organisasi ini bertujuan membentuk satu perlakuan dan tingkahlaku  yang 
dikongsi  bersama  di  dalam  organisasi,  namun  tingkahlaku  itu  tidaklah  terikat  dengan 
tingkahlaku  beretika  semata-mata.  Sejauhmana  organisasi  melihat  tingkahlaku  beretika  itu 
penting bergantung kepada matlamat dan objektif organisasi tersebut. Sebagai contoh, dalam 
Islam,  budaya  melobi  adalah  dilarang  dan  dianggap  tidak  beretika,  namun  dari  perspektif 
Islam,  melobi  adalah  tindakan  tidak  beretika  walaupun  ianya  bertujuan  untuk  mencapai 
objektif  organisasi.  Wines  et  al.  (1992)  dan  Klessig,  J.  (1992)  turut  memberi  contoh  dua 
budaya  mungkin  menerima  nilai  kehidupan  itu  perlu  dihargai  sebaik  mungkin  namum 
berbeza cara pendekatan dan penerimaan amalan pengguguran dan juga terhadap keputusan 
memberhentikan  mesin  sokongan  hayat  terhadap  pesakit  yang  tidak  mempunyai  harapan 



(6)sembuh. Perbezaan ini bergantung kepada kepercayaan, hubungan kekeluargaan dan lain-lain 
 faktor  yang  menyumbang  kepada  kepelbagaian  dapatan  tersebut.    Pendapat  beliau  turut 
 disokong  oleh  Robertson  and  Fadil  (1999)  yang  merumuskan  individu  dalam  kepelbagaian 
 budaya akan melihat etika dari sudut pandangan yang berbeza.  


Pengaruh Nilai Islam Terhadap Tingkahlaku Beretika 


Setiap  aspek  kehidupan  manusia  adalah  berkaitan  dengan  sistem  nilai.  Nilai  berkait  rapat 
 dengan pengalaman dan pendirian seorang individu serta boleh mempengaruhi motif, alasan 
 dan  justifikasi  setiap  tindakan  individu  tersebut.  Nilai  juga  wujud  dalam  kelompok  sosial 
 yang lebih besar; iaitu di kalangan keluarga, komuniti, organisasi dan masyarakat. Nilai-nilai 
 yang terkandung dalam kelompok sosial tersebut (nilai sosial) mungkin berbeza di antara satu 
 kelompok dengan kelompok yang lain namun lazimnya, sistem nilai masyarakat merupakan 
 set  nilai  representatif  yang  dihormati,  diamalkan  dan  dipatuhi  oleh  semua  kelompok  sosial 
 secara  kolektif  (M.Zurina  &  S.  Hukil  (2007).  Nilai  agama  atau  kepercayaan  mempunyai 
 pengaruh  penting  dalam  membentuk  ketamadunan  dan  kestabilan  manusia.  Agama  adalah 
 merupakan satu bentuk kepercayaan yang tidak boleh diterjemahkan dengan kata-kata namun 
 ianya  amat  penting  kepada  kehidupan  manusia.  Islam  mengikut  definisinya  yang  sebenar 
 membawa maksud jalan hidup yang menuju kesempurnaan. Al-Quran yang menjadi panduan 
 umat Islam juga adalah merupakan kitab panduan yang terakhir diturunkan oleh Allah SWT 
 di mana didalamnya lengkap dengan segala ilmu berkenaan apa sahaja yang ada di tanah dan 
 juga di langit. Seperti kepercayaan agama-agama lain, setiap agama menyuruh penganutnya 
 untuk melakukan perkara-perkara yang baik dan tidak sesekali melakukan perkara yang boleh 
 memberikan mudarat sama ada kepada diri sendiri, orang lain mahupun kepada alam sekitar.  


Kajian mengenai etika kerja sudah bermula sejak dahulu lagi di mana kajian berkenaan etika 
 dahulunya  dipelopori  oleh  ahli  falsafah  Yunani.  Etika  kerja  didefinisikan  sebagai 
 kepercayaan bahawa kerja mempunyai manfaat moral dan keupayaan untuk menguatkan ciri  
 seseorang  itu.  (Work  Ethic  in  Business  Online  Dictionary,  2018).  Asal  perkataan  etos  itu 
 sendiri  berasal  daripada  bahasa  Yunani  yang  membawa  maksud  watak  atau  karakter.  Ianya 
 memberi  gambaran  berkenaan  karakteristik  dan  sikap,  kebiasaan  serta  kepercayaan  dan 
 seterusnya bersifat khusus sama ada kepada individu atau sekelompok manusia (Mohammad, 
 2012).  Imam  Al-Ghazali  di  dalam  M.  Abul  Quasem  (1975)  telah  menamakan  etika  sebagai 
 ilmu jalan akhirat (‘ilm thariq al-akhirah) atau jalan yang dilalui para nabi dan leluhur saleh 
 (as-salaf  ash-shalih).  Menurut  pandangan  Al-Ghazali,  etika  ialah  pengkajian  hal  keyakinan 
 kepercayaan  tertentu  (i’tiqadat),  dan  tentang  kebenaran  atau  kesalahan  dalam  amal  untuk 
 diamalkan, dan bukan demi pengetahuan semata. Etika juga menurut beliau berkaitan dengan 
 pengetahuan  mengenai  akhlak  (‘ilm  al-akhlaq)  yang  berkenaan  dengan  apa  yang  harus 
 dicapai  oleh  manusia  sehingga  membentuk  perangai  dan  tingkahlaku  manusia  menjadi  baik 
 dan  berbudi.  Menurut  definisinya  etika  Islam  ditakrifkan  sebagai  tindakan  yang  diterima 
 sebagai  norma  yang  tidak  bertentangan  dengan  peraturan  Islam  (Saeed  Hameed,  2016). 


Dalam  Islam,  etika mengawal  semua  aspek kehidupan. Keadaan untuk  kejayaan  yang kekal 
 atau  falah  dalam  Islam  adalah  sama  untuk  semua  umat  Islam-sama  ada  dalam  menjalankan 
 perniagaan mereka urusan atau menjalankan aktiviti harian mereka (Rafik Beekun, 1996).  


Apabila kerja itu adalah ibadah dan garis panduan mengerjakan ibadah itu ditafsirkan sebagai 
etika kerja Islam, maka EKI juga memberikan gambaran tingkahlaku manusia dalam menjaga 
hubungan  dengan  Allah  swt.    Seorang  yang  mempunyai  keimanan  yang  tinggi  juga 
cenderung  menjadi  individu  yang  mengamalkan  etika  kerja  berlandaskan  prinsip  Islam 
(Ahmad S (2012) dan Zahra, N. et al (2012). Etika dalam Islam didefinisikan sebagai prinsip 
yang baik dan berpandukan kepada sumber Islam. Sumber Islam inilah yang menentukan apa 



(7)yang betul dan apa yang salah (Al-Hassan, 2013). Nilai-Nilai Islam di dalam al-Quran yang 
 membentuk garis panduan di dalam perlakuan individu di dalam organisasi (Saeed, H (2016). 


Menurut Razaleigh.M.K  (2014), praktik atau amalan nilai-nilai  murni  di dalam agama telah 
 melahirkan insan yang dianggap mulia dan beretika.  Pengamalan nilai-nilai murni di dalam 
 adat resam dan budaya adalah penentu kepada generasi  yang beretika terutama sekali dalam 
 bentuk  interpersonal.  Nilai-nilai  agama  pada  dasarnya  adalah  satu  bentuk  pengajaran  nilai-
 nilai  murni  yang  mempunyai  hubungan  dengan  sifat-sifat  keagamaan  seperti  patuh  kepada 
 tuhan, amalan rukun-rukun agama dan seumpamanya.  Berdasarkan kepada definisi EKI yang 
 dibincangkan  ini,  perkara  asas  penting  di  dalam  EKI  adalah  ianya  bersumberkan  kepada 
 nilai-nilai Islam  yang ada di dalam al-Quran yang dijadikan panduan kepada manusia selain 
 daripada berpandukan kepada sunnah Rasul-rasul terdahulu. Ini kerana rasul dan nabi adalah 
 manusia  terpilih  yang  mempunyai  akhlak  terpuji  berlandaskan  kepada  ajaran  Islam.  Nilai-
 nilai  Islam  yang  ada  di  dalam  diri  individu  akan  secara  tidak  langsung  mempengaruhi 
 individu  itu  bertingkahlaku  dan  akan  dapat  mengawal  individu  tersebut  dari  melakukan 
 perkara  yang  tidak  beretika.  Seperti  dalam  kajian  terdahulu,  untuk  sesuatu  norma  itu  akan 
 menjadi  ciri  budaya organisasi  apabila diterima  dan diamalkan secara menyeluruh di dalam 
 organisasi.  Dalam  memastikan  amalan  EKI  terlaksana,  budaya  kerja  mengikut  EKI  perlu 
 diterapkan. Amalan EKI ini secara tidak langsung akan membentuk jati diri dan tingkahlaku 
 yang baik di kalangan organisasi yang mengamalkan EKI.  Yuteva A, S dan Yuyetta, E.N.A 
 (2010)  mendapati  kesan  EKI  bukan  sahaja  kepada  organisasi,  tetapi  juga  memberi  impak 
 positif terhadap sikap dalam menerima perubahan di dalam organisasi menerusi komitmen di 
 kalangan Juruaudit Dalam di agensi perbankan Islam di Kota Semarang dan Jakarta. Dapatan 
 ini  juga  selari  dengan  dapatan  Jamil,  A  (2007).  Hubungan  EKI  yang  signifikan  dan  positif 
 terhadap sikap-sikap menerima perubahan organisasi juga turut diperolehi oleh Dewi, S. S. et 
 al (2008) dan Lucyanda, J., & Pramesti, T. W. (2017). 


Budaya Organisasi Hofstede 


Walaupun banyak teori berkaitan budaya ini diketengahkan oleh para sarjana terutamanya di 
 kalangan  sarjana  Barat,  namun  teori  yang  masih  sering  dijadikan  asas  kajian  adalah  teori 
 budaya  nasional  yang  diperkenalkan  oleh  Geert  Hostede.  Dalam  kajiannya  beliau 
 mengenalpasti ciri-ciri kepelbagaian yang wujud di dalam organisasi di mana fokus diberikan 
 kepada kepelbagaian budaya yang boleh memberikan kesan terhadap tingkahlaku individu di 
 dalam organisasi kerja. Pengukuran budaya dengan menggunakan dimensi-dimensi Hofstede 
 merupakan  pengukuran  budaya  yang  paling  sering  digunakan  dalam  penelitian  pengurusan 
 dan  psikologi  (Baskerville,  2003).  Walaupun  terdapat  kritikan  terhadap  dimensi  yang 
 diperkenalkan oleh Hofstede ini, namun, ciri-ciri yang ditafsirkan mewakili dimensi-dimensi 
 ini secara keseluruhannya masih relevan untuk dikaji keberkesanannya. Ianya turut diperakui 
 dalam kajian oleh Hartidah, A. D., & Ludigdo, U. (2010). Dimensi yang diperkenalkan oleh 
 Hofstede di dalam teori budaya organisasinya adalah seperti berikut :- 


1)  Dimensi Jarak Kuasa 


2)  Dimensi Penolakan Kesamaran (Uncertainty Avoidance Index (UAI)) 


3)  Dimensi Individualistik lawan Kolektivistik (Individualism vs Collectivism (IDV) 
 4)  Dimensi Maskuliniti lawan Feminisme (MAS) 


5)  Dimensi Orientasi Tempoh Masa (Long Term Orientation vs Short Term Orientation 
 (LTO)) 


6)  Dimensi Santai Lawan Terkongkong ( Indulgence versus Restraint (IVR) 


Amalan EKI Terhadap Organisasi Dan Tingkahlaku 


Organisasi  yang  baik  adalah  organisasi  yang  mampu  mencapai  sasaran  atau  objektif  yang 
ditetapkan. Organisasi  yang baik mempengaruhi keseluruhan sumber organisasi termasuklah 



(8)terhadap warga organisasi  tersebut.  Kajian-kajian mengenai EKI mendapati organisasi  yang 
 menjadikan  EKI  sebagai  asas  dalam  pengurusan  sumber  manusia  atau  organisasi  di  mana 
 pekerjanya  mengamalkan  nilai  Islam  di  dalam  bekerja  cenderung  untuk  menjadi  organisasi 
 yang  cemerlang.  Muhammad  Mustakim  et  al  (2015)  dalam  kajiannya  mendapati  bahawa 
 sekiranya EKI itu dilaksanakan dengan jitu, dijadikan tanda aras dan panduan kod etika kerja 
 terutamanya  di  dalam  organisasi  yang  berorientasikan  perniagaan,  ianya  akan  dapat 
 menyumbang kepada kejayaan organisasi tersebut.  


Dapatan  ini  turut  disokong  oleh  Wahibur  Rahman  (2010)  telah  mendapati  adanya  kesan 
 positif  EKI  terhadap  kepuasan  kerja  dan  komitmen  terhadap  organisasi.  Apabila  pekerja 
 merasa  kepuasan  dalam  bekerja,  sudah  pasti  komitmen  yang  diberikan  kepada  organisasi 
 berada  di  tahap  yang  tinggi  dan  memberi  kesan  positif  terhadap  organisasi.  Kesan  EKI 
 terhadap kepuasan pekerja dan peningkatan prestasi kerja telah diperolehi hasil kajian Mohd 
 Fauzwadi (2008) yang turut mendapati EKI mempunyai hubungan yang positif dan signifikan 
 terhadap  kepuasan  pekerja.  Kajian  Nizam  et  al  (2016)  juga  menyokong  keberkesanan  EKI 
 terhadap  organisasi.  Kajian  yang  dilakukan  terhadap  pekerja  SME  telah  mendapati  apabila 
 semakin  tinggi  tahap  amalan  EKI  di  dalam  organisasi,  semakin  tinggi  komitmen  pekerja 
 terhadap  organisasi  selain  mendapati  pelaksanaan  EKI  akan  dapat  mencapai  komitmen 
 terbaik  dan  berterusan  daripada  pekerja  selain    mewujudkan  perasaan  setia  terhadap 
 organisasi.  Muhammad  Mustakim  et  al  (2015)  turut  melihat  EKI  sebagai  penyumbang 
 terhadap kejayaan organisasi dan kelestarian masyarakat. 


Setelah  melihat  kesan  dan  impak  amalan  EKI  terhadap  organisasi,  impak  EKI  terhadap 
 tingkahlaku  juga  perlu  diambil  perhatian.  Norhidayah  Marzuki  (2015)  melihat  amalan  EKI 
 dipengaruhi  prinsip  siddiq,  amanah,  abligh  dan  fatonah  dapat  melahirkan  insan-insan 
 beretika. Menurut beliau lagi, dalam menjamin keberkesanan amalan EKI, aspek rohani dan 
 jasmani  perlu diterapkan secara berterusan kerana amalan EKI itu bermula dari individu  itu 
 sendiri.  Bagaimanakah  amalan  EKI  di  dalam  organisasi  dapat  membentuk  tingkahlaku 
 individu.  Seperti  dalam  kajian terdahulu,  untuk  sesuatu  norma itu akan menjadi  ciri  budaya 
 organisasi  apabila  diterima  dan  diamalkan  secara  menyeluruh  di  dalam  organisasi.  Dalam 
 memastikan  amalan  EKI  terlaksana,  budaya  kerja  mengikut  EKI  perlu  diterapkan.  Amalan 
 EKI  ini  secara  tidak  langsung  akan  membentuk  jati  diri  dan  tingkahlaku  yang  baik  di 
 kalangan  organisasi  yang  mengamalkan  EKI.    Yuteva  A,S  dan  Yuyetta,  E.N.A  (2010) 
 mendapati  kesan  EKI  bukan  sahaja  kepada  organisasi,  tetapi  juga  memberi  impak  positif 
 terhadap  sikap  dalam  menerima  perubahan  di  dalam  organisasi  menerusi  komitmen  di 
 kalangan Juruaudit Dalam di agensi perbankan Islam di Kota Semarang dan Jakarta. Dapatan 
 ini  juga  selari  dengan  dapatan  Jamil,  A  (2007).  Hubungan  EKI  yang  signifikan  dan  positif 
 terhadap sikap-sikap menerima perubahan organisasi juga turut diperolehi oleh Dewi, S. S. et 
 al (2008) dan Lucyanda, J., & Pramesti, T. W. (2017). 


Budaya Organisasi Di Malaysia 


Walau tidak semua ciri-ciri dalam 6 dimensi yang ditetapkan oleh Hofstede ini masih boleh 
dipertikaikan, namun secara keseluruhan dimensi-dimensi ini dapat menerangkan kewujudan 
elemen  budaya  dan  karektor  budaya  organisasi.  Kajian  yang  telah  dibuat  bertujuan  untuk 
mengenalpasti  ciri  karakteristik  berpandukan  nilai  budaya  organisasi  yang  diketengahkan 
oleh  Hofstede.  Daripada  dapatan  tersebut,  dapat  dirumuskan  bahawa  Malaysia  melihat 
elemen jarak kuasa tinggi yang wujud di dalam organisasi. Jarak kuasa tinggi ini memberikan 
tanggapan bahawa struktur organisasi yang mementingkan hierarki adalah penting dan perlu 
bagi  mewujudkan perbezaan  yang nyata di  antara pihak tertinggi  dan pekerja.  Pekerja juga 
melihat kepentingan diri dan keluarga melebihi kepentingan organisasi. Kemungkinan faktor 



(9)ini  dipengaruhi  oleh  kepercayaan  dan  pegangan  bahawa  keluarga  perlu  diutamakan  dalam 
 setiap aspek kehidupan.  Elemen feminin  yang wujud  berkemungkinan disebabkan pengaruh 
 sikap empati dan tolak ansur yang diajar dalam Islam. Kepercayaan kepada qada’ dan qadar 
 menyumbangkan  kepada  menerima  ketidaksamaram  dalam  menjalani  kehidupan.  Selain  itu 
 juga,  hasil  kajian  mendapati  budaya  organisasi  yang  diterima  di  adalah  berorientasi  jangka 
 pendek  dan  santai  yang  menunjukkan  kehidupan  perlu  dinikmati  sepenuhnya  dan  dilalui 
 dengan tenang tanpa tekanan. Skor yag diperolehi berdasarkan perkiraan VSM 2013 Hofstede 
 adalah seperti berikut :- 


Jadual 1: Dimensi, Markah Skor Budaya dan Ciri Berdasarkan Teori Hofstede 


Dimensi  Skor  Karakter Dimensi 


Jarak Kuasa (PDI)  105.61  Jarak Kuasa Tinggi 


Individualistik lwn Kolektivistik (IDV)  62.84  Individualistik 


Maskulin lwn Feminin (MAS)  18.94  Feminin 


Penolakan Kesamaran (UAI)  -8.86  Penolakan Kesamaran Rendah 
 Orientasi Tempoh Masa (LTO)  24.34  Orientasi Tempoh Masa Pendek 
 Santai lwn Terkongkong (IVR)  67.17  Santai  


Hubungan Antara Nilai Budaya dengan Amalan EKI  


Dapatan tentang hubungan antara nilai budaya dengan amalan EKI dijelaskan di dalam Jadual 
 di bawah.  


 Jadual 2: Keputusan Analisis Korelasi Antara Nilai Budaya Dengan Amalan EKI 


       *p < 0.05, **p < 0.01 


Keputusan  analisis  korelasi  Pearson  seperti  paparan  Jadual    menunjukkan  bahawa  terdapat 
 hubungan  yang  positif  dan  signifikan  antara  nilai  budaya  dengan  amalan  EKI.  Walau 
 bagaimanapun,  kekuatan  kekuatan  hubungan  antara  kedua  pemboleh  ubah  ini  berada  dalam 
 keadaan bercampur iaitu bagi dimensi penolakan kesamaran berada di tahap lemah (r=0.286, 
 n=417,  p<0.01),  dimensi  individualistik  (r=0.354,  n=417),  dimensi  maskuliniti  (r=0.403, 
 n=417,  p<0.01)  dan  dimensi  orientasi  masa  (r=0.489,  n=417,  p<0.01)  berada  di  tahap 
 sederhana.  Manakala  dimensi  budaya  jarak  kuasa  (r=0.500,  n=417,  p<0.01)  dan  dimensi 
 indulgence vs restraint (r=0.521, n=417, p<0.01) berada pada kekuatan hubungan yang kuat.  


Hubungan Antara Nilai Islam dengan Amalan EKI  


Dapatan tentang hubungan antara nilai Islam dengan amalan EKI dijelaskan di dalam Jadual 
 di bawah.  


  
 EKI  1.00 


PDI  .500**  1.00 


UAI  .286**  .263**  1.00 


IDV  .354**  .481**  .200**  1.00 


MAS  .403**  .518**  .216**  .706**  1.00 


LTO  .489**  .397**  .275**  .536**  .585**  1.00 
IVR  .521**  .559**  .209**  .562**  .636**  .544** 



(10)Jadual 3: Keputusan Analisis Korelasi Antara Nilai Islam Dengan Amalan EKI 


EKI  Nilai 


Amanah 


Nilai Jujur  Nilai Ihsan  Nilai 


Tanggungjawab 


EKI  1.000 


Nilai Amanah  .478  1.000 


Nilai Jujur  .510  .832  1.000 


Nilai Ihsan  .467  .744  .755  1.000 


Nilai 


Tanggungjawab 


.495  .836  .859  .843  1.00 


*p < 0.05, **p < 0.01 


Keputusan  analisis  korelasi  Pearson  yang  diperolehi  juga  menunjukkan  bahawa  terdapat 
 hubungan  yang  positif  dan  signifikan  antara  amalan  EKI  dengan  nilai  Islam.  Walau 
 bagaimanapun, kekuatan hubungan  antara kedua  pemboleh ubah ini hampir keseluruhannya 
 berada  di  tahap  sederhana  iaitu  bagi  nilai  amanah  (r=0.478,  n=417,  p<0.01),  nilai  ihsan 
 (r=0.467,  n=417,  p<0.01)  dan  nilai  tanggungjawab  (r=0.495,  n=417,  p<0.01).  Hanya  nilai 
 jujur  (r=0.510,  n=417,  p<0.01)  mempunyai  kekuatan  hubungan  yang  kuat  berbanding  nilai 
 Islam yang lain. 


Pengaruh Dimensi Budaya Terhadap Amalan EKI 


Dalam  bahagian  sebelumnya,  dinyatakan  terdapat  6  dimensi  di  dalam  nilai  budaya  dipilih 
 sebagai  peramal  kepada  amalan  EKI  di  dalam  organisasi.  Justeru  nilai  R²  diteliti  untuk 
 mengenalpasti  berapa  banyak  variasi  dalam  pemboleh  ubah  bersandar  (criterion)  boleh 
 diterangkan  oleh  model.  Mengikut  Dr.  Adli  (2018),  semakin  kecil  nilai  R²,  maka  semakin 
 kurang kemampuan pemboleh ubah tidak bersandar untuk menerangkan bersandar pemboleh 
 ubah.    Justeru  R²  yang  menghampiri  nilai  1  adalah  diperlukan  terutamanya  untuk  data time 
 series.  Tapi  untuk data  cross  section,  adalah  sukar  untuk  mendapat  R²  yang  tinggi  kerana 
 adanya  variasi  yang  besar.  Kelemahan  data cross  section  menurut  Shklovski,  et  al  (2004) 
 adalah ketidakmampuannya untuk menjelaskan proses yang terjadi di dalam pemboleh ubah 
 yang  diteliti  serta  hubungan  korelasinya  di  mana  data  ini  mampu  menjelaskan  hubungan 
 antara dua pemboleh ubah namun tidak mampu menunjukkan arah hubungan di antara kedua 
 pemboleh  ubah  tersebut.  Tahap  signifikan  model  ini  turut  disemak  melalui  jadual  berlabel 
 ANOVA.  


Bagi menilai sama ada nilai koefisien pemboleh ubah tidak bersandar adalah signifikan bagi 
 model  hubungan  ini,  nilai  p  pada  setiap  nilai  budaya  dan  nilai  Islam  dengan  amalan  EKI 
 diuji.  Berdasarkan  Jadual  di  bawah  menunjukkan  wujud  perhubungan  yang  signifikan 
 diantara  kepentingan  nilai  budaya  dengan  amalan  EKI  di  mana  nilai  p  adalah  ≤  0.05  iaitu 
 0.000. 


Jadual 4: Perhubungan diantara kepentingan nilai budaya dengan amalan EKI 
 secara keseluruhan


Model  Jumlah 


Persegi  df  Purata 


Persegi  F  Sig. 


Nilai 
 Budaya 


Regresi  9842.83  6  1640.472  44.554  .000b
 Baki  15095.98  410  36.819 


Jumlah  24938.81  416 



(11)Jadual 5: Perhubungan Di Antara Semua Nilai Dimensi Budaya Dengan Amalan EKI Secara 
 Keseluruhan 


Model 


Pekali Bukan 
 Piawai 


Pekali 
 Piawai 


t  Sig. 


B  Ralat 


Std  Beta 


Dimensi 
 Budaya 


(Pemalar)  15.658  3.247  4.822  0.00 
 PDI  0.979  0.178  0.269  5.501  0.00 
 UAI  0.368  0.139  0.108  2.657  0.008 
 IDV  -0.255  0.251  -0.058  -1.019  0.309 
 FM  -0.145  0.22  -0.041  -0.66  0.510 
 LTO  1.127  0.215  0.265  5.238  0.00 


IVR  1.02  0.214  0.262  4.754  0.00 


Kesemua  enam  nilai  budaya  yang  diambil  kira  dalam  analisis  hubungan  budaya  organisasi 
 dengan  amalan  EKI  di  dalam  organisasi  iaitu  nilai  jarak  kuasa,  penolakan  kesamaran, 
 individualistik lawan kolektivistik, maskuliniti, tempoh masa dan indulgence versus restraint. 


Jadual  di  atas  menunjukkan  kepentingan  nilai  jarak  kuasa,  penolakan  kesamaran,  tempoh 
 masa  dan  indulgence  menunjukkan  perhubungan  yang  signifikan  dengan  amalan  EKI 
 manakala  kepentingan  nilai  individualistik  dan  nilai  maskulin  tidak  mempunyai  hubungan 
 yang  signifikan  kerana  nilai  p  ialah  0.309  dan  0.510  >  0.05.  Keadaan  ini  menunjukkan 
 pekhidmat awam di dalam organisasi Islam terpengaruh dengan keempat-empat nilai tersebut 
 dalam bertingkahlaku di dalam organisasi. Dapat dijelaskan secara umumnya, kesemua nilai 
 berkenaan  mempunyai  perhubungan  secara  langsung  sebagai  contoh  semakin  tinggi  tahap 
 rasa  hormat  dengan  ketua,  semakin  tinggi  pekerja  mengamalkan  etika  kerja  Islam  di  dalam 
 organisasi. Hal yang sama ditunjukkan dalam nilai PDI, penolakan kesamaran, tempoh masa 
 dan  indulgence  mempengaruhi  amalan  EKI  di  dalam  organisasi  berbanding  nilai 
 individualistik dan maskulin yang didapati tidak memberi impak yang tinggi kepada amalan 
 EKI.  Ini  mungkin  disebabkan  nilai  individualistik  lebih  cenderung  kepada  emosi  pekerja 
 terhadap  faktor  persekitaran  seperti  dengan  keluarga  terdekat  di  mana  dalam  konteks 
 pekerjaan  atau  di  dalam  organisasi  kerja,  nilai  ini  tidak  begitu  mempengaruhi  tingkahlaku 
 pekerja  di  dalam  organisasi  asalkan  matlamat  organisasi  tercapai  dan  pekerja  mendapat 
 imbuhan  di  atas  kerja  yang  dilakukan.  Begitu  juga  dengan  nilai  maskulin  yang  juga  tidak 
 berpengaruh secara langsung dengan amalan EKI di kalangan pekerja di dalam organisasi.  


Perbincangan dan Kesimpulan 


Hasil kajian mendapati kesemua nilai budaya mewakili dimensi PDI, UAI, IDV, MAS, LTO 
 dan  IVR  mempunyai  hubungan  yang  positif  dan  signifikan  dengan  amalan  EKI  di  dalam 
 organisasi.  Ini  menunjukkan  semua  responden  percaya  nilai  budaya  meyumbang  kepada 
 amalan  EKI  di  kalangan  pekerja  di  dalam  agensi  Islam  yang  dipilih.  Walau  bagaimanapun, 
 kekuatan  hubungan  antara  nilai  budaya  dengan  amalan  EKI  dalam  kajian  ini  berada  dalam 
 keadaan bercampur iaitu bagi dimensi penolakan kesamaran berada di tahap lemah, dimensi 
 individualistik,  dimensi  maskuliniti  dan  dimensi  orientasi  masa  berada  di  tahap  sederhana. 


Manakala  dimensi  budaya  jarak  kuasa  dan  dimensi indulgence  vs  restraint  berada  pada 
kekuatan  hubungan  yang  kuat.  Dapatan  ini  menunjukkan  secara  keseluruhannya  sekiranya 
kepercayaan  terhadap  budaya  meningkat,  secara  tidak  langsung  akan  meningkatkan  amalan 
EKI di dalam organsasi. 



(12)Keputusan  analisis  korelasi  Pearson  bagi  nilai  Islam  juga  menunjukkan  bahawa  terdapat 
 hubungan  yang  positif  dan  signifikan  antara  amalan  EKI  dengan  nilai  Islam.  Walau 
 bagaimanapun,  kekuatan  hubungan  antara  nilai  Islam  dengan  amalan  EKI  ini  hampir 
 keseluruhannya  berada  di  tahap  sederhana  iaitu  bagi  nilai  amanah,  nilai  ihsan  dan  nilai 
 tanggungjawab. Hanya nilai jujur mempunyai kekuatan hubungan yang kuat berbanding nilai 
 Islam  yang  lain.  Dapatan  di  atas  memberi  erti  kepada  dua  rumusan  utama.  Pertama,  arah 
 hubungan  antara  amalan  EKI  di  dalam  organisasi  dengan  semua  nilai  Islam  mengandungi 
 nilai-nilai  Islam  yang positif.  Ini  mempamerkan  bahawa semakin  kuat  tanggapan responden 
 terhadap  kepentingan  nilai  Islam  di  dalam  organisasi  semakin  tinggi  amalan  EKI  di  dalam 
 organisasi. 


Ujian  regresi  dilakukan  bagi  melihat  pengaruh  amalan  EKI  di  kalangan  pekerja  di  dalam 
 organisasi  Islam  yang  dipilih.  Untuk  itu,  terdapat  6  dimensi  di  dalam  nilai  budaya  dipilih 
 sebagai  penentu  kepada  amalan  EKI  di  dalam  organisasi.  Analisis  nilai  R²  diteliti  untuk 
 mengenalpasti  berapa  banyak  variasi  dalam  pemboleh  ubah  bersandar  (criterion)  boleh 
 diterangkan oleh model. Sejauhmana kemampuan kesemua nilai budaya untuk menerangkan 
 bersandar pemboleh ubah. Selain itu juga, signifikan model ini turut disemak melalui jadual 
 berlabel  ANOVA.  Nilai  p  juga  diteliti  dalam  ujian  regresi  ini  untuk  melihat  sama  ada  nilai 
 koefision pemboleh ubah bersandar (nilai budaya) adalah signifikan bagi model hubungan ini 
 di mana andaian nilai p adalah ≤ 0.05.  Hasil daripada ujian regresi ini mendapati kekuatan 
 regresi di antara kepentingan nilai budaya dengan amalan EKI ialah 9842.830. Nilai regresi 
 ini  menunjukkan  berlaku  perhubungan  yang  kuat  antara  dua  komponen  berkenaan.  Hasil 
 ujian secara keseluruhan mendapati wujud perhubungan yang signifikan diantara kepentingan 
 nilai  budaya  dengan  amalan  EKI.  Namun  begitu,  analisis  daripada  setiap  faktor  penentu 
 dalam  nilai  budaya  mendapati  hanya  empat  nilai  budaya  sahaja  yang  mempunyai  nilai  p 
 adalah  ≤  0.05  iaitu  nilai  PDI,  nilai  UAI,  nilai  LTO  dan  nilai  IVR.  Manakala  nilai 
 individualistik dan maskulin yang didapati tidak memberi impak yang tinggi kepada amalan 
 EKI.  Daripada  keempat-empat  nilai  budaya  di  atas,  dapatan  daripada  model  regresi 
 menunjukkan  bagi  sampel  417  populasi  kajian  mendapati  hanya  39%  variasi  dalam  amalan 
 EKI  di  kalangan  penjawat  awam  beragama  Islam  di  agensi  Islam  dipengaruhi  oleh  nilai 
 budaya sementara baki 61% tidak dapat dijelaskan dalam model regresi ini iaitu hanya boleh 
 dijelaskan  oleh  sebab-sebab  lain  di  luar  model.  Fenomena  ini  mungkin  berlaku  disebabkan 
 pengaruh  budaya  terhadap  tingkahlaku  ini  tidak  dapat  dilihat  secara  jelas  dan  nyata 
 sehinggakan  individu  tersebut  tidak  menyedari  tingkahlakunya  dipengaruhi  sama  ada  oleh 
 tingkahlaku  pengurusan  mahupun  daripada  tingkahlaku  individu  lain  (Hall,  1976;  Triandis, 
 1983).  Ini  mungkin  disebabkan  sesuatu  norma  yang  dikongsi  oleh  lebih  daripada  satu 
 individu  di  dalam  organisasi  lebih  mudah  mempengaruhi  individu  lain  di  dalam  organisasi 
 untuk bertindak atau bertingkahlaku seiring dengan norma dan kebiasaan yang telah wujud.  


Manakala  dapatan  analisis  regresi  bagi  nilai  Islam  pula  mendapati  pengaruh  di  antara  nilai 
Islam dengan amalan EKI di kalangan penjawat awam di dalam agensi Islamik lebih rendah 
berbanding  pengaruh  nilai  budaya.  Namun,  kepercayaan  terhadap  nilai  Islam  ini  masih 
menunjukkan hubungan yang signifikan di mana nilai p adalah ≤ 0.05 iaitu 0.00 apabila diuji 
secara  keseluruhan.  Hasil  ujian  regresi  berganda  terhadap  setiap  nilai  Islam  juga  mendapati 
hanya  nilai  jujur  sahaja  yang  mempunyai  keertiaan  p≥  0.05,  iaitu  pada  nilai  p=0.03 
berbanding  nilai  p  bagi  nilai  amanah,  nilai  ihsan  dan  nilai  tanggungjawab.  Apabila  nilai  ini 
dimasukkan  ke  dalam  model  regresi  mendapati  hanya  26%  variasi  daripada  amalan  EKI 
dipengaruhi  oleh  kepercayaan  nilai  jujur  di  kalangan  populasi  sampel  seramai  417  orang 
responden.  



(13)Secara keseluruhannya nilai  budaya dan nilai  Islam  berhubung secara positif dan signifikan 
 dengan amalan EKI di dalam organisasi. Semakin tinggi anggapan kepentingan nilai budaya 
 dan  kepentingan  nilai  Islam  untuk  dijadikan  asas  dalam  bertingkahlaku,  semakin  tinggi 
 amalan  EKI  di  kalangan  penjawat  awam  beragama  Islam  di  agensi  Islam  yang  terpilih.  Ini 
 kerana, elemen budaya dan elemen agama tidak dapat dipisahkan dengan bagaimana manusia 
 bertingkahlaku  di  dalam  organisasi  dan  dalam  konteks  ini  bertingkahlaku  berpandukan 
 kepada etika kerja Islam. Orang Islam di Malaysia secara keseluruhannya berpegang kepada 
 ajaran  Islam  dan  pada  masa  yang  sama  masih  mengekalkan  tradisi  budaya  turun  temurun. 


Hasil  dapatan  kajian  ini  sedikit  sebanyak  akan  dapat  membantu  pengurus  dalam 
 mengenalpasti  faktor-faktor  yang  menyumbang  kepada  pengamalan  etika  kerja  Islam  di 
 dalam  organisasi.  Dengan  maklumat  dan  data  yang  diperolehi,  pengurus  akan  dapat 
 mengenalpasti  pelan  tindakan  dan  program-program  yang  boleh  dirancang  untuk 
 dilaksanakan bagi memastikan amalan EKI di kalangan pekerja di dalam organisasi semakin 
 meningkat.  

        Oleh  itu,  kajian  ini  ingin  melihat  pengaplikasian etika kerja Islam secara keseluruhannya oleh pengamal perhubungan  awam yang bertugas di organisasi berteraskan Islam di

        Dasar Penerapan Nilai-nilai Islam dan Pendekatan Islam Hadhari merupakan  agenda kerajaan yang dicetuskan bagi meningkatkan pemahaman dan penghayatan  umat  Islam  di  Malaysia 

    
      
          
        
            Kajian budaya politik Melayu dalam pilihan raya keciL Hulu Selangor,Selangor (Malay political culture studies on by election in Hulu Selangor,Selangor)

        Ciri  kimia  tanih  pasir  di  stesen  kajian  ditunjukkan  dalam  Rajah  2. Ciri  kimia  yang  ditunjukkan adalah nilai pH dan kekonduksian elektrik. Nilai pH tanih yang rendah

        Hasil kajian mendapati, terdapat enam faktor  yang mempengaruhi pengaplikasian EKI oleh  pengamal perhubungan awam iaitu pegangan  agama yang mantap, kemahuan diri sendiri, 

